ԱՄՓՈՓԱԹԵՐԹ
«Շարժական գույքի կադաստր վարող մարմինների կողմից հարկման օբյեկտ համարվող փոխադրամիջոցների, դրանց սեփականատերերի, ինչպես նաև փոխադրամիջոցների գրանցման (հաշվառման) տվյալների փոփոխությունների վերաբերյալ տեղական ինքնակառավարման մարմիններին տեղեկություններ ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների քննարկման արդյունքների վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տրանսպորտի, կապի և տեղեկատվական տեխնոլոգիաների նախարարություն

13.02.17թ.

01/10.2/2019-17
	Որոշման նախագծի վերաբերյալ առաջարկություններ չկան:

Միաժամանակ տեղեկացնում եմ, որ ներկայացված նախագծի Ձև N 6-ի NN 5, 6, 7, 15 և 18 սյունակներում պահանջվող տեղեկատվությունը ՀՀ տարածքում գործող ավտոտրանսպորտային միջոցների տեխնիկական զննության կայանների առցանց համակարգում չեն արտացոլվում:
	Ընդունվել է ի գիտություն:
	

	ՀՀ ԿԱ անշարժ գույքի կադաստրի պետական կոմիտե

16.02.17թ.

ՄՍ /1192-17
	Որոշման նախագծի 2-րդ կետը հանել, քանի որ հարկային ոլորտի իրավական ակտերի նախագծերի փաթեթում ներառված է նաև ՀՀ ԿԱ անշարժ գույքի կադաստրի պետական կոմիտեի կողմից մշակված և շրջանառության մեջ դրված «Անշարժ գույքի հարկով հարկվող օբյեկտ համարվող անշարժ գույքի` հողամասերի և, կամ դրանց բարելավումների ու դրանց գնահատությունների վերաբերյալ տեղեկությունների ներկայացման կարգը սահմանելու մասին» ՀՀ կառավարության որոշման նախագիծը, որով ուժը կորցրած է ճանաչվում ՀՀ կառավարության 22.05.2003թ. թիվ 641-Ն որոշումը:
	 Ընդունվել է:
	Կետը հանվել է:

	ՀՀ տարածքային կառավարման և զարգացմաննախարարություն

21.02.17թ.  01/16.2/943-17
	Որոշման նախագծի վերաբերյալ առաջարկություններ չկան:
	
	

	ՀՀ արդարադատության նախարարություն

02.03.2017թ.

01/3152-17 
	1. «Շարժական գույքի կադաստր վարող մարմինների կողմից հարկման օբյեկտ համարվող փոխադրամիջոցների վերաբերյալ տեղական ինքնակառավարման մարմիններին տեղեկություններ ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) նախաբանում հղում է կատարված ՀՀ հարկային օրենսգրքի 250-րդ հոդվածի 1-ին մասի 2-րդ կետին, որը վերաբերում է շարժական գույքի կադաստր վարող համապատասխան լիազոր մարմնի կողմից փոխադրամիջոցների սեփականատերերի, ինչպես նաև փոխադրամիջոցների գրանցման (հաշվառման) տվյալների փոփոխությունների վերաբերյալ տեղեկությունները հաշվառող մարմիններ ներկայացնելուն, մինչդեռ Նախագծով նախատեսվում է սահմանել հարկման օբյեկտ համարվող փոխադրամիջոցների վերաբերյալ տեղեկություններ ներկայացնելու կարգը, ինչը բխում է ՀՀ հարկային օրենսգրքի 250-րդ հոդվածի 1-ին մասի ոչ թե 2-րդ, այլ 1-ին կետի դրույթներից: Ուստի, նկատի ունենալով «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջները` Նախագծի նախաբանում անհրաժեշտ է հղում կատարել նաև ՀՀ հարկային օրենսգրքի 250-րդ հոդվածի 1-ին մասի 1-ին կետին:

2. Նախագծի 1-ին կետով հաստատվող հավելվածի վերնագրում անհրաժեշտ է լրացնել «1» թիվը` համաձայն Նախագծի 1-ին կետի դրույթների:

3. Նախագծի 1-ին կետով սահմանվող կարգի (այսուհետ` Կարգ) 4-րդ կետի 2-րդ ենթակետի «ա» պարբերությամբ հաստատվող Ձև N 3-ի վերնագրում «հարկ» բառն անհրաժեշտ է փոխարինել «գույքահարկ» բառով` ելնելով Կարգի նշված կետի դրույթներից:

4. Կարգի 4-րդ կետի 2-րդ ենթակետի «գ» պարբերությամբ հաստատվող Ձև N 5-ի վերնագրում «ֆիզիկական անձանց» բառերն անհրաժեշտ է փոխարինել «գույքահարկ վճարողներին» բառերով, քանի որ նշված ձևում նախատեսվում են ոչ միայն ֆիզիկական անձանց, այլև կազմակերպությունների վերաբերյալ դրույթներ: Հիշյալ առաջարկությունը բխում է նաև Կարգի հիշատակված կետի դրույթներից:

5. Կարգի 4-րդ կետի 1-ին ենթակետի «բ» պարբերությունում, 2-րդ ենթակետի «բ» և «գ» պարբերություններում «ենթակետում» բառն անհրաժեշտ է փոխարինել «պարբերությունում» բառով` նկատի ունենալով «Իրավական ակտերի մասին» ՀՀ օրենքի 41-րդ հոդվածի 4-րդ մասի դրույթները:
	1. Ընդունվել է։
2. Ընդունվել է:

3. Ընդունվել է:

4. Ընդունվել է:

5. Ընդունվել է:
	1. Որոշման նախագծի և որոշմամբ սահմանվող կարգի վերնագրերը, ինչպես նաև որոշման նախագծի նախաբանը խմբագրվել են:

2. Որոշման նախագծի 1-ին կետով սահմանվող հավելվածը խմբագրվել է:

3. Որոշման նախագծի 1-ին կետով սահմանվող կարգի 4-րդ կետի 2-րդ ենթակետի «ա» պարբերությամբ հաստատվող Ձև N 3-ի վերնագիրը խմբագրվել է:

4. Որոշման նախագծի 1-ին կետով սահմանվող կարգի 4-րդ կետի 2-րդ ենթակետի «գ» պարբերությամբ հաստատվող Ձև N 5-ի վերնագիրը խմբագրվել է:

5. Որոշման նախագծի 1-ին կետով սահմանվող կարգի 4-րդ կետի 1-ին ենթակետի «բ» պարբերությունը, 2-րդ ենթակետի «բ» և «գ» արբերությունները խմբագրվել է:

	Երևանի քաղաքապետարան
21.03.2017թ.
01/7-15253հ
	1. Հաշվի առնելով, որ ներկայումս քննարկման փուլում է գտնվում անշարժ գույքի հարկի հաշվառման նոր միասնական-կենտրոնացված ավտոմատացված համակարգի մշակման և ներդրման գործընթացը, նախագծով սահմանել նաև ճանապարհային ոստիկանության և անշարժ գույքի հաշվառման տեղեկատվական բազաների ինտեգրման, ինչպես նաև տվյալների առցանց փոխանցման կարգը և հնարավորությունները (առաջարկի ընդունման դեպքում անհրաժեշտություն չի առաջանա հետագայում ՀՀ կառավարության վերը նշված որոշման մեջ (ընդունման դեպքում) կատարել լրացում՝ պայմանավորված անշարժ գույքի հարկի հաշվառման նոր միասնական ավտոմատացված համակարգի գործածմամբ և ներդրմամբ):
2. Հաշվի առնելով, որ ավտոտրանսպորտային միջոցների տեխնիկական զննության կտրոններ տրամադրվում են ՀՀ առևտրային բանկերի կողմից, իսկ նախագծով սահմանված՝ տեխնիկական զննություն անցած տրանսպորտային միջոցների վերաբերյալ տեղեկատվությունը՝ համաձայն ձև N 6-ի, ՀՀ տրանսպորտի, կապի և տեղեկատվական տեխնոլոգիաների նախարարության կողմից տեղական ինքնակառավարման մարմիններին պետք է ներկայացվի՝ ՀՀ տարածքում գործող ավտոտրանսպորտային միջոցների տեխնիկական զննության կայանների առցանց համակարգում արտացոլված տվյալների հիման վրա, որոնք ամբողջական պատկերը չեն արտացոլում, ուստի նախագծով սահմանել, որ տեխնիկական զննություն անցած տրանսպորտային միջոցների վերաբերյալ տեղեկատվությունը՝ համաձայն ձև N 6-ի, տեղական ինքնակառավարման մարմիններին տրամադրվի նաև ՀՀ առևտրային բանկերի կողմից տրամադրված տեխնիկական զննության կտրոնների հաշվառման տվյալների հիման վրա:
3. Նախագծով սահմանված հավելվածներում՝ տրանսպորտային միջոցի հաշվառման (գրանցման) կամ խոտանման (դուրսգրման) ամսաթվից բացի, սահմանել նաև սեփականության ծագման և դադարեցման ամսաթիվը:
	1. Ընդունվել է մասնակի:

2. Չի ընդունվել:

3. Ընդունվել է ի գիտություն:
	1. Հավելված 1-ի 4-րդ կետի 1-ին ենթակետը խմբագրվել է:

2. Հաշվի առնելով, որ տեխնիկական զննություն անցած` Երևանի վարչական սահմաններում հաշվառված (գրանցված) տրանսպորտային միջոցների վերաբերյալ տեղեկատվության տրամադրման հարցի կարգավորումը ևս դուրս է նախագծի կարգավորման առարկայի շրջանակներից, նախագծի հավելված 1-ի 4-րդ կետի 3-րդ ենթակետը, ինչպես նաև ձև N 6-ը հանվել են:
3. Տրանսպորտային միջոցի հաշվառման (գրանցման) ամսաթիվը սեփականության ծագման, իսկ խոտանման (դուրսգրման) ամսաթիվը՝ դադարեցման ամսաթիվն է:

	ՀՀ կառավարության աշխատակազմի տեսչական բարեփոխումների խումբ
(Աշխատանքային կարգով)
	Հաշվի առնելով այն հանգամանքը, որ տեսչական բարեփոխումների շրջանակներում քննարկվում է նաև ՀՀ տրանսպորտի, կապի և տեղեկատվական տեխնոլոգիաների նախարարության տրանսպորտային տեսչության վերացման հարցը (որի արդյունքում ջրային տրանսպորտային միջոցների կադաստրը վարող մարմնի փոփոխություն տեղի կունենա), ինչպես նաև այն, որ Հարկային օրենսգիրքն ուժի մեջ է մտնելու 2018 թվականից,  առաջարկվել է նախագծի քննարկումը ներկայումս հետաձգել:
	Ընդունվել է ի գիտություն:
	

	Երևանի քաղաքապետարան
12.04.2017թ.

01/7-20808Հ
	Առաջարկվում է նախագծի 1-ին կետում «հավելված 1-ի» բառերը փոխարինել «հավելվածի» բառով:
	Ընդունվել է:
	Կատարվել է համապատասխան փոփոխություն:


ՀՀ ոստիկանություն
